                                 ბერნარ - მარი კოლტესი

                       ბამბის ველების მარტოობაში

                                        (თარგმნა თამარ ნერგაძემ)                                      
ნარკოვაჭრობა  კომერციული გარიგებაა , რომელშიც უკანონო ფული ტრიალებს.მასზე მკაცრი კონტროლია დაწესებული,თავს იჩენს ნეიტრალურ, გაურკვეველ და ამდენად, გაუთვალისწინებელ ადგილებში.

     მთხოვნელსა და მიმწოდებელს შორის უსიტყვო შეთანხმება, პირობითი ნიშნები  და  ორაზროვანი საუბრები - სარისკო ღალატისა და თაღლითობის თავიდან აცილებას ისახავს მიზნად,რაც ასეთ პროცესს ახლავს ხოლმე თან - ნარკოვაჭრობა დღისა თუ ღამის ნებისმიერ დროს, სავაჭრო ობიექტების გაღების ზუსტი დროისაგან დამოუკიდებელად, უფრო კი მას შემდეგ ყვავის როცა სხვა ყველაფერი იკეტება.
დილერი

თუ ასეთ დროს და ასეთ ადგილზე  გამოდიხართ გარეთ, ესე იგი  ეძებთ იმას,რაც არა გაქვთ და ეს რაღაც მე, დიახ, მე შემიძლია მოგცეთ; რადგან აქ დიდი ხანია ვდგავარ და თქვენზე დიდხანს ვიდგები კიდევ,  ადამიანებსა და ცხოველებსშორის გამეფებული გამეფებული ველური ურთიერთობები აქაურობას ვერ ჩამომაშორებს, რასაც ვფლობ იმ სურვილის დასაკმაყოფილებლადაა საჭირო ჩემს თვალწინ რომ ჩაივლის, ეს ტვირთს გავს, რომლისგანაც საჭიროა გათავისუფლება და რომელიც ვინმეს უნდა აკიდო, ადამიანს ან ძაღლს  ცხვირწინ  რომ ჩაგივლის.
   აი, რატომ გიახლოვდებით ასეთი დროის მიუხედავად, როცა ადამიანები და ცხოველები როგორც წესი

 ველურებივით ეცემიან ხოლმე ერთმანეთს, გიახლოვდებით გაშლილი ხელებით და  გამოწვდილი ხელისგულებით,შემთავაზებელის მორჩილებით  მყიდველის წინაშე, მორჩილად , როგორც რაღაცის მფლობელი მსურველის წინაშე, და  ვხედავ თქვენს სურვილს,   შებინდებისას  მაღალი სართულის ფანჯრებში ანთებული შუქივით,  ბინდივით გეპარებით, პირველ შუქს რომ ეპარება მშვიდად, მოწიწებით, თითქმის სიყვარულით. სულ ქვევით, ქუჩაში ტოვებს ცხოველებსა და ადამიანებს თავიანთი ჯაჭვების ქაჩვითა და ერთმანეთისთვის მხეცურად დაკრეჭილი კბილებით.
    თვითონ კი ვერ ვხვდები რა შეიძლება ისურვოთ, არც ვჩქარობ ამის ამოცნობას,რადგან მყიდველის სურვილი ამქვეყნად ყველაზე მელანქოლიური რამ არის  და  გამოსააშკარავებელ საიდუმლოდ მიიჩნევა, რომლის გამომჟღავნებასაც არ ჩქარობენ; როგორც შეფუთულ საჩუქარს იღებენ ძღვნად და დროს აჭიანურებენ სანამ ზონრებს შემოაცლიდნენ,თუმც კი რაც აქ  ვარ მას შემდეგ მხოლოდ ის მინდა, რომ ყველა ადამიანი თუ ცხოველი ამ უკუნ დროში შეპყრობილი იყოს სურვილით, რომელიც შინიდან

 გამოიყვანს მიუხედავად უკმაყოფილო ცხოველებისა და უკმაყოფილო ადამიანების ველური ღრენისა; აი რატომ ვიცი მე მყიდველზე უკეთ, რომელიც ჯერ კიდევ  ინარჩუნებს იდუმალებას პატარა ქალწულივით,სინამდვილეში მეძავობისთვის რომ იზრდება. რაც თქვენ უნდა მთხოვოთ, მე ის უკვე მაქვს და თქვენთვის საკმარისადაც,აშკარა შეურაცყოფისგან დამცირებულად არ იგრძნობთ თავს,როგორც მთხოვნელები გრძნობენ ხოლმე დამცირებას შემთავაზებლის წინაშე 
   ასე რომ, არ არსებობს ამ ცისქვეშეთში თვითონ სამყაროს უსამართლობაზე დიდი უსამართლობა, სიცხისა თუ სიცივისგან გაუდაბურებული სამყარო, რომელიც იშვიათად  იძლევა ნაყოფს სიცხისა და სიცივის უსიცოცხლო ნარევისაგან,  უთანასწორობა არ არსებობს მათში, ვინც დედამიწის ერთსა და იმავე ადგილებში დააბიჯებს, ერთი და იგივე სიცხეს, სიცივეს თუ უგერგილი აღრევებს დამონებულები, ყველა ადამიანი თუ ცხოველი, რომელსაც შეუძლია თვალებში ჩახედოს სხვა ადამიანს ან ცხოველს თანასწორია,რადგან ყველანი დასარულისკენ მიმავალ გზას მიუყვებიან, ერთი და იგივე  ავხორცობის ტყვეები არიან, ერთნაირი სიცხისა და სიცივის ტყვეები, ერთნაირად მდიდრები და ერთნაირად ღარიბები; საზღვარი მხოლოდ მყიდველსა და გამყიდველს შორის არსებობს

და ისიც არასანდო, ორივე მფლობელია: ერთი სურვილს ფლობს, მეორე სასურველ ობიექტს, ერთდროულად  ღრმას და ზედაპირულს. 

სამართლიანია,რომ რომ  მდედრობით ან მამრობით სქესის არსებებად ვიყოფით  ცხოველები და ადამიანები. ამიტომაც წინასწარ ვამჯობინებ  მორჩილებას და ქედმაღლობას თქვენ გითმობთ, რადგან უნდა განვირჩეოდეთ ერთმანეთისგან  დროში, რომელიც ჩემთვისაც ისევე გადაულახავია როგორც თქვენთვის.
       მაშ მითხარით  უმწიკვლო არსებავ, ახლა, როცა ფარულად უღრენენ ერთმანეთს  ადამიანები და ცხოველები, მითხარით რაც გსურთ და რომ მე შემიძლია თქვენთვის ამ სურვილის ასრულება, აგიხდენთ სურვილს ნაზად, ფაქიზად, იქნებ სიყვარულითაც ;  მერე კი, სიცარიელის ამოვსების შემდეგ ერთმანეთს დავშორდებით, გათანაბრდება ჩვენი უსახო და ერთფეროვანი არსებობის რუტინა,კმაყოფილები, დაუკმაყოფილებელ ადამიანებსა და ცხოველებს შორის; ოღონდ ნუ მთხოვთ თქვენს სურვილად ვიქცე თორემ ყველაფრის ჩამოთვლა მომიწევს რაც გამვლელების დასაკმაყოფილებლად მაქვს, მას შემდეგ რაც აქა ვარ

 დრო კი, ეს ჩამოთვლა რომ წაიღებს, მეც გულს გამომჭამს და თქვენც ლოდინით გადაგქანცავთ.
    კლიენტი

ნებისმიერ ადგილზე და ნებისმიერ დროს არ დავდივარ, მოკლე გზას გავდივარ  ერთი წერტილიდან მეორემდე პირადი საკითხების გამო, რომლებიც სადმე გავლისას კი არა, სწორედ აქ აინტერესებთ; მე არც ბინდის გამეგება რამე  და არც რაიმე  სურვილების,  ჩემი ყველა გაუთვალისწინებელი შემთხვევის დავიწყება მინდა. იმ განათებული ფანჯრებიდან წამოვედი მაღლა, ჩემს უკან რომ ჩანს ამ სხვა, განათებული ფანჯრებისაკენ,  აქ, ჩემს წინ, სწორ გზას გამოვყევი, თქვენ რომ ჩაგიარათ იმ  გზას, რადგან  ფეხს არ იცვლით აქედან ჯიუტად.
 თუმცა არ არსებობს ძალა, რომელიც ერთი სიმაღლიდან მეორეს დაგვაპყრობინებს,  აგვარიდებს  დაცემას, რადგან შემდეგ გვინდა თუ არა უნდა წამოვდგეთ;  ეს ორი, ერთმანეთის გამანეიტრალებელი აბსურდული მოძრაობაა და დიდი შანსია რომ ყოველ ნაბიჯზე არც მეტი არც ნაკლები ფანჯრებიდან გადმოყრილი ნაგავს გავგლესთ; რაც უფრო მაღლა ვცხოვრობთ  სივრცე მით უფრო ჯანსაღია,მაგრამ ვარდნის სიჩქარეა უფრო ძლიერი; და  როცა  ლიფტს  დაბლა ჩაჰყავხართ 

  გაიძულებთ იაროთ  იმათ  შორის  ვინც მაღლა ყოფნა არ მოისურვა, ხრწნად მოგონებათა გროვებს შორის, როგორც ოფიციანტი ინიშნავს და ამოწმებს  ყველა  კერძის ანგარიშს, დიდი ხნის წინ რომ გადაამუშავეთ და რომლის  გაგონებაც კი უკვე გულს გირევთ.
   საჭირო იყო კიდევ უფრო უკუნი სიბნელე, რომ ვერაფერი შემენიშნა თქვენს სახეზე; მაშინ შეიძლება თავი მომეტყუებინა და დამეჯერებინა რომ გამართლებულია თქვენი არსებობა აქ ყოფნა და გზიდან გადახვევა ჩემს გზაზე დასადგომად, ჩემის მხრივ კი ისეთი შეცდომების დაშვება თქვენს გზას რომ შეეფერება; მაგრამ როგორი უკუნი უნდა იყოს სიბნელე რომ მასზე ნაკლებად ბნელი გამოგაჩინოთ? ღამით მთვარე შუადღის მზესავით ანათებს  და მის შუქზე სეირნობისას  საკმაოდ კარგად ვხედავ: აქ ლიფტის შემთხვევითობისაგან   კი არ აღმოჩნდით, არამედ სიმძიმის ძალის ურყევი კანონის გამო, რომელსაც შესამჩნევად,  ტომარასავით დაატარებთ მხრებით და რომელიც ამ დროსა და ადგილს გაჯაჭვავთ, საიდანაც ოხვრით ზომავთ შენობების სიმაღლეს.
რაც შეეხება ჩემს სურვილს, ეს რომ რაიმე ისეთი სურვილი იყოს 

რის გახსენებასაც აქ შევძლებდი, დაისის ბინდბუნდსა და მხეცების ღრიალში,რომლებიც  საკუთარ კუდსაც კი ვერ ამჩნევენ, გარდა ამ რაღაც  სურვილისა,მინდა მორჩილებისგან, თავმდაბლობისგან თავდაღწეული გნახოთ და არ მიძღვნიდეთ ამპარტავნებას,რადგან  საკმაო სისუსტე მაქვს ამპარტავნებისთვის: მორჩილებას ვერ ვიტან საკუთარ თავსა და სხვებში,და ეს ცვლილება უსიამოვნოა ჩემთვის,რასაც მე ვისურვებდი თქვენ ნამდვილად არ გექნებათ. ერთი სურვილიც რომ გამენდო,ხელებს გაწევდით და შეშლილი სახით დაიწყებდით ყვირილს, სიბნელეში მოკურცხლავდით იმ ძაღლივით სწრაფი სირბილისაგან კუდს რომ ვერ ამჩნევს. მაგრამ არა, ამ ადგილისა და დროის შიში მავიწყებს  ყველა სურვილს რაც კი ოდესმე მქონია, რის გახსენებასაც შევძლებდი, არაფრის სურვილი მაქვს გარდა იმისა რომ მოქმედებისკენ გიბიძგოთ, კარგი იქნებოდა ახლავე გადაგეხვიათ გზიდან სადაც მე არაფერი მესაქმება, შეგეცვალათ ეს მიმართულება, მეც თვალ-ყურს მიგადევნებდით, თავსაც არ დაღუპავდით. როგორც იქ, მაღალი შენობიდან გამომავალი შუქი,
15
 რომელსაც ბინდი უახლოვდება, აგრძელებს უშფოთველ ნათებას და ამარცხებს ამ უკუნს, ანთებული ასანთივით ნაჭერს რომ წვავს, რომლითაც მის ჩაქრობას ცდილობენ.
   დილერი

მართალი ხართ, არსაიდან არ ჩამოვსულვარ და  მაღლა ასვლა არც  ფიქრშიც არ მქონია,მაგრამ შემცდარხართ თუ გგონიათ ,რომ სინანულს ვგრძნობ ამის გამო. ლიფტებს ისე გავურბივარ როგორც ძაღლი წყალს,იმიტომ კი არა რომ მათი კარები ჩემთვის არ იღება ან მე ვერ ვიტან შიგ  ჩაკეტვას; უბრალოდ ლიფტის მოძრაობისას გული მიჩქროლდება და თითქოს ღირსებას ვკარგავ,  მე მომწონს მღელვარება, მომწონს  არყოფნის შესაძლებლობაც რადგან ჩემი ღირსება  ითხოვს ამას. ლიფტი ზოგიერთ ნარკოტიკს გავს, რომელიც სრულიად ჩვეულებრივად მოგაჩვენებთ რომ ტივტივებთ, არც მაღლა აგიყვანთ არასოდეს და არც დაბლა ჩამოგიყვანთ, სწორ ხაზზე სიარულის ნაცვლად გადაგახვევინებთ,ცეცხლს გაგიციებთ მთელ არსებაში. მაგრამ იმ დროიდან, რაც რაც ამ ადგილზე  ვარ შორიდან ცეცხლის გარჩევა ვიცი, ზამთრის საღამოსავით გაყინულ ფანჯრებს მიღმა, თუმცა საკმარისია მიუახლოვდე მშვიდად, ან იქნებ სიყვარულით რომ გაიხსენოთ, 

ეს სულაც არ არის საბოლოოდ ცივი ნათება. ჩემი მიზანი თქვენი ჩაქრობა კი არა ქარისგან დაცვაა, ამ ცეცხლის მხურვალებით ნესტიანი დროის გამოშრობისაგან დაცვა.
   მოკლედ რაც არ უნდა თქვათ,გზა რომელსაც მოყვებოდით და რომელიც შეიძლება სწორი იყო გამრუდდა მას შემდეგ რაც მე შემნიშნეთ

და მეც ვისარგებლე ზუსტად იმ მომენტით,როცა შემამაჩნიეთ სწორედ იმ ადგილზე სადაც გზას გადასცდით, და  ჩემთან დასაშორებლად კი არა, ჩემთან მოსასვლელად გადმოუხვიეთ, ეს რომ არა ერთმანეთს ვერასოდეს შევხვდებოდითდა ჩემგან კიდევ უფრო შორს წახვიდოდით,თქვენ ხომ ერთიდან მეორე ადგილზე მიმავალის სისწრაფით მიაბიჯებდით და ვერასდროს დაგეწეოდით, რადგან მე მხოლოდ აუჩქარებლად, ნელა, თითქმის უძრავად გადავადგილდები, იმ კაცის სვლით არსად რომ არ მიეჩქარება, მაგრამ თავისი მუდმივი სამყოფელი აქვს, გამვლელებს დარაჯობს და ელოდება,რომ ვინმე ოდნავ მაინც შეცვლის მისი სვლის ტემპს. და თუ თქვენ  იტყვით, რომ რახან გადაუხვიეთ გადაუხვიეთ ჩემი თავიდან მოშორება გსურდათ დაშორებით, მე პასუხად დაგეთანხმებოდით, რომ ეს ქმედება
17
რომელმაც მოგაახლოვათ, საბოლოო ჯამში ოდნავადაც არ ნიშნავს  გზიდან გადახვევას,რომ სწორი გზები მხოლოდ გეგმებზე არსებობს, რომ ჩვენ ორი განსხვავებული გეგმის მიხედვით დავბოდიალებთ და ბოლოს და ბოლოს მნიშვნელობა მხოლოდ იმ ფაქტს აქვს, რომ შემომხედეთ და რომ მე დავიჭირე ეს მზერა ან პირიქით,ესე იგი უპირობო  გზა, რომელზეც აქამდე  გადაადგილდებოდით, იქცა პირობითობად და სირთულედ, სწორ ან მრუდე გზად კი არა, საბედისწერო გზად.
  კლიენტი

და მაინც, მე არა მაქვს აკძალული სურვილები, თქვენ რომ გაგიხარდებოდათ, ჩემი საქმე მე მეკუთვნის, ამის მსგავს სავაჭრო ადგილებში ვეწევი ჩემს საქმიანობას, ელექტრონის შუქით დღესავით განათებულ ადგლებში. შეიძლება  მეძავიც ვიყო,მაგრამ როგორც არ უნდა იყოს ჩემი ბორდელი ამ გარემოცვას არ ეკუთვნის, კანონიერად ფუნქციონირებს და საღამოობით იკეტება,კანონიერად,ბეჭდითაა რეგისტრირებული და ელექტროშუქით განათებული,რადგან თვით მზის სინათლეც კი არ არის საიმედო, თავის ნებაზე ანათებს. რას ელოდებით,თქვენ, ადამიანი,რომელიც ნაბიჯსაც არ დგამს რომელიც არ იქნება , კანონიერი, ლეგალური, 

და ამ ციცქმა კუნჭულის ელექტროშუქის მსგავსი. და თუ მე აქ გავლით ვარ,მომლოდინე,მერყევი, მუდმივად სხვაგან მიმავალი, ცხოვრების გარეშე, თამაშს გარეთ დარჩენილი,დროებითი, პრაქტიკულად არარსებული, როგორც იტყვიან ხოლმე ახლა აქ არმყოფი, ისევე როგორც ლაპარაკობენ ადამიანზე წესით ატლანტის ოკეანის თავზე რომ მიფრინავს თვითმფრინავით, მაგრამ იმ მომენტში გრენლანდიაზეა, და ნამდვილად იქ არის კი? თუ ბობქარი ოკეანის შუაგულში. - და თუ მე შეცდომა დავუშვი, ვერანაირად ვერ აიხსნება რომ სწორი გზა რომელსაც მოვყვებოდი იქიდან აქამდე უეცრად აღმოჩნდა მცდარი, ეს იმის ბრალია, რომ გზაზე გადამეღობეთ აკრძალული სურვილებით შეპყრობილი და ჩემი მზერის უკანონო ზრახვებში სრულიად დარწმუნებული. თუმცა იცოდეთ, ამ ქვეყნად აკრძალულ სურვილებზე და თვით უკანონო ქმედებებზე უფრო მეჯავრება იმისი მზერა,ვისაც აკრძალული სურვილებით სავსე გონიხარ და ამის გამო თავისიანივით გიყურებს. როგორც მთის ნიაღვარი იმღვრევა ხოლმე ასე შეუძლია თქვენს მზერასაც წყლიანი ჭიქის ფსკერიდან ჭუჭყი ამოატივტივოს, ამიტომაც ერთადერთი გავლენა აქვს თქვენს მზერას ჩემზე: თითქოს ჩემი უბიწოება

უცებ შეირყვნა, უმანკოება შეილახა, და სწორი გზა, რომელსაც ითვლებოდა რომ ერთი განათებული ადგილიდან მეორე განათებულ ადგილამდე უნდა მივეყვანე თქვენს გამო დაიბრიცა და პირქუში მხარის ბნელ ლაბირინთად იქცა, სადაც  დავიკარგე.
     დილერი
ცდილობთ ჩემი ცხენი უნაგირქვეშ ეკლით დაჩხვლიტოთ რომ გაცოფდეს და აიწყვიტოს, მაგრამ თუ   გაღიზიანებულია და ხანდახან მეურჩება მკაცრად ვექცევი, მერე ვეღარ იშვებს ხოლმე ადვილად. ეკალი დანა არ არის, იცის საკუთარი ტყავის სისქე და ქავილს უძლებს, მაგრამ  ცხენის ხასიათს ბოლომდე ვინ გაიგებს? ხანდახან ფერდებში დეზებს იტანენ, ხანდახან კი მოსართავების ქვეშ ჩარჩენილმა მტვერმა შეიძლება ტლინკები ააყრევინოს, ატრიალოს და ცხენოსანი უნაგირიდან გადმოაგდებინოს.
      მაშ იცოდეთ,რომ თუ ასეთ დროს  მშვიდად, და ჯერ კიდევ პატივისცემით გელაპარაკებით, და არა თქვენსავით  გარემოებების მიხედვით,

რაც მშიშარა ადამიანივით წარმოგაჩენთ, პატარა შიშებით დამფრთხალი და აშკარად შეშლილი ბავშვივით, მამისგან სულ სილის გაწვნის მოლოდინში რომ არის; აი მე კი, მე  იმ ადამიანის სიტყვების მარაგი მაქვს საკუთარი თავის გაცნობას რომ არ აპირებს, ამ ადგილებისა და დროის შესაფერისი ლექსიკა, სადაც ადამიანები ჯაჭვებს დაათრევენ და ღორები თავით ეხლებიან ზღუდეს. ვდუმვარ, რადგან ლაგამი ჩემთვის მაგალითია, ფაშატს რომ არ უნდა გადმოუვარდეს, თუ სადავეს მივუშვებ, ოდნავ მოვასუსტებ თითების მოჭერის ძალას და მკლავების დაჭიმულობას, ჩემი სიტყვები  მევე გადმომაგდებენ უნაგირიდან და ჰორიზონტზე მომისვრიან  არაბული ცხენის ძალით, რომელიც უდაბნოს შეიგრძნობს და ვეღარაფერი შეაჩერებს.
      აი ამიტომ მოგმართავდით  პირველი სიტყვებიდანვე მორიდებით, მიუხედავად იმისა, რომ არ გიცნობდით. თქვენკენ გადმოდგმული პირველივე ნაბიჯები სწორი იყო, მოკრძალებული და თავაზიანი , ისე, რომ არც კი ვიცოდი თუ რამით  დავიმსახურებდი თქვენს პატივისცემას, არაფერი ვიცოდი თქვენს შესახებ ვისაც შეეძლო ჩემთვის ჩვენი ორი სამყაროს შედარება ესწავლებინა, რომელიც აკანონებს რომ მე ვიყო თავმდაბალი, თქვენ კი ქედმაღალი. მე თქვენ დაგიტოვეთ ამპარტავნება სიბნელის გამო 

რომელშიც ერთმანეთს დავუახლოვდით,რადგან  საღამო ჟამი,როცა  მომიახლოვდით, ის დროა,სადაც წესიერება ვალდებულება კი არა, საჭიროებაა, სადაც ვალდებულება მხოლოდ წკვარამში გაჩაღებული ველური ურთიერთობებია, მე შემეძლო თავს დაგსხმოდით, როგორც ჩვარი სანთლის ალს, შემეძლო პერანგის საყელოში გწვდომოდით მოულოდნელად, ამ აუცილებელი, მაგრამ უსასყიდლო თავაზიანობის გამო მომეჩვიეთ, თქვენს მიმართ რომ გამოვიჩინე. მხოლოდ ეს უნდა იყოს, რადგან შემეძლო მედიდურად, აგრესიულად გადამევლო თქვენთვის, როგორც ჩექმა ანაკუწებებს სქელ ქაღალდს, მე ვიცოდი,რომ  ეს ზომა განგვასხვავებს ძირითადად ერთმანეთისგან  და ასეთ დროს და ასეთ ადგილას ზომაშია მთავარი განსხვავება, ორივემ ვიცით ვინ არის ჩექმა და ვინ სქელი ფურცელი.
      კლიენტი

თუკი ეს მე მოვიმოქმედე, ვისურვებდი არ შემეხედა თქვენთვის, მზერა თავისით მოგზაურობს და შეჩერდება ხოლმე, ნეიტრალურ და თავისუფალ სივრცეში  გონია თავი, როგორც ყვავილების მდელოზე ფუტკარს, როგორც ძროხის დინგი

შემოღობილ მინდორზე. მაგრამ რა ვუყოთ ამ ჩვენს მზერას? ცისკენ გახედვა მანაღვლიანებს და მიწაზე მიჯაჭვულობა გულს მიწვრილებს,რაღაცების სინანული და გახსენება, რომ ორივენი თანაბრად დამნაშავეები არა ვართ, და ამავე დროს წინ კარგად უნდა გაიხედო წინასწარ, სად და რა სიმაღლეზე დგამ ფეხს;  ამიტომაც როცა აქეთ მოვდიოდი სადაც ეს-ესაა მოვედი და სადაც ახლა გავლით ვარ, მზერით  მაინც ვიშორებდი ადრე თუ გვიან ყველაფერს, დადებულს თუ მოსიარულეს  იმ სიმაღლეზე, რომელზეც მე ვარ; თუმცა შორიდან, პერსპექტივის კანონების მიხედვით  ყველა ადამიანი და ცხოველი დროებით მაინც თანასწორია, დაახლოებით იმავე სიმაღლეზე დგას, რომელზეც მე. შესაძლოა სინამდვილეში ერთადერთი  განსხვავება რომელიც შეგვრჩენია ერთმანეთისგან რომ განვიჩეოდეთ, ან თუ გნებავთ ერთადერთი უსამართლობა ის არის, რომ ერთს უსაზღვრო შიში აქვს მეორესგან მოსალოდნელი სილის გაწვნის; და ერთადერთი მსგავსება, გნებავთ  სამართლიანობა  არის ის, რომ არავინ იცის მომავალი ალიყურის ხარისხი და დამახასიათებელი სიძლიერე.
    ამგვარად ჩვენ მხოლოდ ჩვეულებრივი ურთიერთობების აღდგენას 

ვცდილობთ ადამიანებსა და ცხოველებს შორის,  არაკანონიერ და უღიმღამო დროსა და ადგილებს შორის სადაც არც კანონია და არც ელექტროშუქი; და ამიტომაც ცხოველებისა და ადამიანების ზიზღით მე ვირჩევ კანონს და ვირჩევ ხელოვნურ განათებას, მაქვს მიზეზი ვიფიქრო რომ მთელი ბუნებრივი სინათლე, მთელი გაუფილტრავი ჰაერი და წელიწადის დროების დაუმორჩილებელი ტემპერატურა სამყაროს სახიფათოს ხდის, რადგან ოდნავი წესრიგიც კი არ არსებობს ბუნებრივ ელემენტებს შორის, უკანონო ვაჭრობაში კომერცია არ არის, არის მხოლოდ ხიფათი  და დანაკარგი, ქმედება, რომლის ამოცანაც რაიმეს ყიდვა-გაყიდვა სულაც არ არის, არანაირი მოქმედი ვალუტა და ფასების მასშტაბი, უგუნური, უგუნური ადამიანები, ღამით რომ ეპოტინებიან ერთმანეთს; და თუ თქვენ მე ჩამავლეთ საბოლოო ჯამში თვითონ მოისურვეთ თავს დამსხმოდით, და თუ მე გკითხავდით, რატომ გსურთ ჩემთვის დარტყმის მოყენება მეთქი, ვიცი მიპასუხებთ რომ თქვენთვის ამოუცნობი მიზეზის გამო, რომლის ცოდნაც უდაოა, ჩემთვის არ არის აუცილებელი, ასე რომ არაფერს ჩაგეკითხებით. ლაპარაკობენ სახურავიდან დაცურებულ კრამიტზე, თავის გატეხას რომ გიქადით? ჩვენ შხამიან ყვავილებზე

24
 ჩამომსხდარი ფუტკრები ვართ, ჩვენ ვართ ძროხების დრუნჩები, ელექტრო-ღობის  იქით რომ მოისურვეს ბალახის ძოვა; ჩვენ ან ვდუმვართ ან საერთოდ გავრბივართ, ვნანობთ, ველოდებით ვისრულებთ რისი ასრულებაც შეგვიძლია, შეშლილ, უკანონო და შავბნელ სურვილებს.
    თითქოს ბოსლის თხრილზე ვდგევარ, რომელშიც  პირუტყვის ნეხვივით მიედინებიან საიდუმლოებები; ეს ამ თქვენი საიდუმლოებებიდან და სიბნელიდან, გამომდინარეობს წესი, რომელიც მიიჩნევს, რომ ერთმანეთის შემხვედრი ორი ადამიანიდან, საჭიროა ყოველთვის თავდამსხმელად ყოფნა აირჩიო ;და უეჭველად  ასეთ დროსა და ასეთ ადგილებში აუცილებელია  ყველა იმ ადამიანთან თუ ცხოველთან მიახლოვება, ვისზეც კი მზერა შეჩერდება და თქმა:  არ ვიცი გქონდათ თუ არა გუნებაში უაზრო,საიდუმლო მიზეზით ჩემთვის დარტყმა მოგეყენებინათ და ალბათ ვერც იფიქრებდით თუ ასეთი ფორმით იქნებოდა აუცილებელი ჩემი გაცნობა, მაგრამ როგორც არ უნდა იყოს, მე ავირჩიე ეს პირველმა თვითონ გავაკეთო, და მართალია სულელური საბუთი მაქვს,მაგრამ საიდუმლო სულაც არ არის: საქმე ის არის, რომ ჩემსა და თქვენს შორის არსებული მიზიდულობის გამო, და იმის გამო, რომ ჩვენი მზერა შემთხვევით ერთმანეთს შეხვდა, არსებობდა შესაძლებლობა რომ პირველს თქვენ დაგერტყათ, და მე ვარჩიე  ვიყო დაცურებული კრამიტი  

ვიდრე  თავის ქალა,   ელექტროღობე, ვიდრე ძროხის დრუნჩი.

     თუ კანონზომიერია რომ თქვენ  უნდა იყოთ გამყიდველი, მესაკუთრე იმდენად გასაიდუმლოებული საქონლისა, რომ უარს აცხადებთ სააშკარაოზე გამოიტანოთ,რომ მე ვერაფრით გამოვიცნობ რა არის, და მე ისეთი საიდუმლო სურვილით სავსე, რომ საკუთარი თავის არ მესმის, დავმშვიდდებოდი მხოლოდ ერთი სურვილი რომ მქონოდა, ჩამოვიფხეკდი  მეხსიერებას, როგორც  ქერქს იფხეკენ სისხლის გამოსადენად, თუ ეს კანონზომიერია რატომ აგრძელებთ  გადამალული საქონლის დაცვას, მაშინ როცა მე შევჩერდი, როცა აქა ვარ და როცა ვიცდი?  როგორც დიდ, დაკეტილ ჩანთაში, მხრებით რომ მიეზიდებით ინერციის კანონით, თითქოს მხრები არც არსებობდნენ და მხოლოდ სურვილის ფორმა უნდა მიეღოთ,გადამბირებლების მსგავსად, სტრიპტიზ-ბარის წინ რომ დგანან, დასაძინებლად შინ დაბრუნებულს მკლავში რომ ჩაგავლებენ ხელს და ყურში ჩაგჩურჩულებენ: ,,ამ ღამით ის აქ არის’’. მას შემდეგ რაც მათ მიჩვენებთ და დამისახელებთ თქვენს კანონიერ თუ უკანონო შემოთავაზებებს - სახელდარქმეული მოვლენები განსჯას ექვემდებარება ასე თუ ისე -

თუ მათ სახელს მეტყვით არას თქმა მეცოდინება და აღარ ვიგრძნობ თავს შემთხვევით ამოვარდნილი ქარისაგან ფესვებმორყეულ ხესავით, რადგან მე ვიცი და მომწონს უარის თქმა, მზადა ვარ მოგაჯადოვოთ ჩემი უარით, და უარის თქმის ყველა ფორმა აღმოგაჩენონოთ, რომელიც ზუსტად დათანხმების ყველანაირი ფორმიდან იწყება, როგორც კეკლუცი ქალები იზომავენ ხოლმე ყველა პერანგსა და ფეხსაცმელს, რომ საბოლოოდ არც ერთი არ იყიდონ, და ყველაფრის გაზომვის სიამოვნებას მათთვის მხოლოდ  ყველაფერზე  უარის თქმის სიამოვნება მოაქვს.გადაწყვიტეთ, დამენახეთ:  აქეთ-იქით უსაქმოდ მობორიალე პირუტყვი ხართ თუ კომერსანტი? თუ ასეა ჯერ გამოფინეთ თქვენი საქონელი და შეჩერდებიან შესათვალიერებლად.
    დილერი

ამიტომაც მინდა ვიყო კომერსანტი და არა პირუტყვი, ოღონდ ნამდვილი კომერსანტი,  არ გეუბნებით რა მაქვს და რას გთავაზობთ, რადგან არ მსურს უარის მიღება, რასაც ამ ქვეყნად ყველაზე უფრო გაურბიან კომერსანტები, ეს ხომ ის იარაღია რომელსაც თვითონ არ ფლობენ.

აი მე, არასოდეს მისწავლია ,,არას’’ თქმა და ოდნავადაც არ მსურს ვიცოდე, მაგრამ ჩემთვის დათანხმების ყოველგვარი მანერაა ცნობილი: დიახ, ცოტა ხნით დამელოდეთ, დიდხანს დამელოდეთ,დაიცადეთ ჩემთან ერთად აქ დაუსრულებლად; დიახ, მე ის მქონდა, მექნება და მერეც მექნება კიდევ; არასოდეს მქონია, მაგრამ თქვენთვის მექნება. და როცა მეუბნებიან : დავუშვათ რაიმე ისეთი სურვილი რომ ჰქონდეს ვინმეს რომელსაც ვერაფრით დააკმაყოფილებდით? მე ვეტყვი რომ მაქვს რაც საჭიროა; თუ მეუბნებიან : წარმოიდგინოთ მაინც აბა, რომ არა გაქვთ - წარმოსახვის დროსაც კი ყოველთვის მაქვს. და როცა მეუბნებიან:

-დავუშვათ ეს სურვილი ბოლოს იმდენად კატეგორიული იყოს, რომ სულაც არ გსურდეთ მის დასაკმაყოფილებლად რაიმეს მოფიქრება,მაშინ?

    აჰა, კარგი. აი,სურვილის არქონის შემთხვევაშიც კი, მიუხედავად ყველაფრისა, ვიცი რაც არის საჭირო, მაინც.
   მაგრამ რაც უფრო თავაზიანია გამყიდველი მით უფრო თავხედია მყიდველი. ყველა გამყიდველი ცდილობს დააკმაყოფილოს  სურვილი, რომელიც ჯერ კიდევ არ იცის, მანამ სანამ მყიდველი სურვილს შეიკავებს და რახან შემოთავაზებაზე პირველად უარის მთქმელი თვითონაა ტკბობას ეძლევა,  გამყიდველის დამცირებისაგან მიღებული სიამოვნება მას საკუთარ სურვილს ავიწყებს

მაგრამ მე იმ კომერსანტთა მოდგმიდან არა ვარ  საფირმო ნიშანს რომ ცვლიან  გამწყრალი და გაგულისებული კლიენტების გემოვნების დასაკმაყოფილებლად.მე აქ სიამოვნების გასაცემად კი არა, სურვილების უფსკრულის ამოსავსებად, სურვილების აღსაძვრელადვარ;  რომ ვაიძულო სურვილს ჰქონდეს სახელი, ჩამოვათრიო მიწამდე ,მივცე მას სურვილის ფორმა და წონა, აუცილებელი სიმკაცრით,რომელიც სურვილისთვის ფორმისა და წონის მისაცემადაა საჭირო.  თქვენს გამოჩენას ვხედავ, როგორც  ტუჩის კუთხეებთან მომდგარ ნერწყვს, უკან რომ ყლაპავთ, სანამ ცხვირსახოცს გამოგიწვდიდეთ დავიცდი, რომ ნიკაპზე ჩამოგედორბლოთ ან გადმოაფურთხოთ, რადგან ვიცი, თუ ძალიან ადრე გამოგიწვდით უარს მომახლით, და ეს წამებაა, რომლის გადატანაც სრულებით არ მსურს.
  რასაც ყველა ადამიანი თუ ცხოველი გაურბის ამ დროში სადაც ადამიანები იგივე  სიმაღლეზე დააბიჯებენ სადაც  ცხოველები და  ყველა ცხოველი იმავე სიმაღლეზეა რომელზეც ადამიანები, ეს არ არის ტანჯვა, რადგან ტანჯვა იზომება, ისევე როგორც იზომება დარტყმის ძალა და ტანჯვის გადატანის უნარი, ყველაზე მეტად რაც აფრთხობთ , ეს არის ტანჯვის უცნაურობა

რომ ტანჯვის მოთმინებამდე არ მივიდნენ, რაც მათთვის დამახასიათებელი არ არის.ასე რომ მანძილი, რომელიც ყოველთვის ერთი და იგივეა პირუტყვებსა და ქალწულებს შორის კაცობრიობას რომ ამრავლებენ, ძალების ურთიერთშეფასებით არ არის განპირობებული,რადგან მაშინ სამყარო მარტივად დაიყოფოდა ვირგლებად  და ქალწულებად, ყველა ვირგლა ეცემოდა ნებისმიერ ქალწულს და ადვილი იქნებოდა ცხოვრება,მაგრამ  ვირგლას აკავებს და მუდამ შეაკავებს ქალწულისგან შორ მანძილზე უსასრულო საიდუმლოება, უსასრულობა უცნაური იარაღებისა. როგორც აეროზოლის პატარა ბოთლები, ხელჩანთით რომ დაატარებენ და თვალებში ასხამენ  სითხეს ასატირებლად, მერე ვხედავთ ქალიშვილების წინ უეცრად ატირებულ ვირგლას, შელახული ღირსებით, აღარც ცხოველია, აღარც ადამიანი,არარაობად ქცეული, სირცხვილის ცრემლებით ატირებული. ამიტომაც უფრთხიან და მაინცდამაინც არ ენდობიან ერთმანეთს კაცები და ქალწულები, რადგან ერთმანეთს მხოლოდ ტანჯვას ახვევენ თავს, რომლის გადატანაც თვითონ შეუძლიათ.           
და ეშინიათ მხოლოდ იმ ტანჯვის,რომლის მიყენებაც თვითონ არ შეუძლიათ.

მაშ ნუ მეტყვით უარს, გევედრებით,  გამიმხილეთ თქვენი მღელვარების მიზეზი, ჩემკენ მომართული მზერის მიზეზი, გამენდეთ; და თუ ამით თქვენს ღირსებას ჩრდილი მიადგება, მითხარით, როგორც ხეს ეუბნებიან რამეს ან ციხის ყრუ კედლებს, როგორც ბამბის ველზე მარტო დასეირნობენ  შიშვლები, ღამით;  მითხარით ისე, რომ არ შემომხედოთ. რადგან ამ შავბნელი დროის ნამდვილი სისასტიკეა რომ, მხოლოდ იმ ადამიანებად ვრჩებით, ვინც მეორეს სტკენს, ასახიჩრებს,სტანჯავს, აგლეჯს სხეულის ნაწილებს, თავს, ან აიძულებს იტიროს; ნამდვილ და საშინელ სისასტიკეს ჩადის ის ადამიანი ან ცხოველი რომელიც სხვა ადამიანს თუ ცხოველს რაიმეს დასრულების საშუალებას არ აძლევს, ვინც აწყვეტინებს უხეშად, როგორც ფრაზის შუაგულში დასმული მრავალწერტილი, ვინც  შემდეგ ხელს იღებს მასზე, ვისაც თავიდან მზერა ესროლა, ვისაც ცხოველი თუ ადამიანი შეცდომაში შეჰყავს მცდარი მზერით, მცდარი განსჯით... მცდარი,როგორც წერილი,რომლის წერაც დაიწყეს და უეცრად ჭმუჭნიან თარიღის მიწერამდე

კლიენტი
ძალიან უცნაური ავაზაკი ბრძანდებით,რომელიც არაფერს იპარავს ან ძალიან აგვიანებს მოპარვას,ექსცენტრული მძარცველი, რომელიც ღამით ხეხილის ბაღში აღმოჩნდა ხეების დასარხევად და ნაყოფს არც კი შეაგროვებს  ისე წავა. ეს ადგილები თქვენთვისაა მშობლიური, მე კი აქ უცხო ვარ; მე ის ვარ ვისაც ეშინია და აქვს მიზეზი ეშინოდეს; ის ვარ ვინც არ გიცნობთ და არც ძალუძს გაგიცნოთ,ვინც მიიჩნევს, რომ თქვენი სილუეტი მხოლოდ სიბნელეში აღმოჩნდა. გამოცნობით თვითონ უნდა გამოიცნოთ, სახელები დაარქვათ საგნებს და მერე იქნებ თავის დაქნევით დაგთანხმებოდით, მინიშნებით და თქვენც გეცოდინებოდათ; მაგრამ არ მსურს ჩემი სურვილები ფუჭად გაიხარჯოს, როგორც უცხო მიწაზე დაღვრილი სისხლი. თქვენ არაფერს რისკავთ, იცით ჩემი მღელვარების, მერყეობისა და უნდობლობის შესახებ; იცით საიდან მოვდივარ და სად მივდივარ; ეს ქუჩები და დროც ნაცნობია თქვენთვის, იცით რა გეგმებიც გაქვთ; მე კი...  მე არაფერი ვიცი და ყველაფერს ვრისკავ. თქვენს გვერდით თავს ისე ვგრძნობ, როგორც ქალებივით მოკაზმული კაცები კაცებივით გადაცმული ქალების წინ, როცა საბოლოოდ გაურკვეველია სად არის სქესი

ხელი ისე გიდევთ ჩემზე, როგორც ბანდიტი ჩაავლებს მსხვერპლს, ან ისე, როგორც კანონი თვითონ ბანდიტს, და მას შემდეგ რაც ვიტანჯები საკუთარი ბედისწერის უცოდინრობისაგან, ვიტანჯები, რადგან არ ვიცი ვარ თუ არა განსასჯელი თანამონაწილე, არ ვიცი რა არის ის რისგანაც ვიტანჯები,  ვიტანჯები უცოდინრობისაგან: მე ხომ არ ვიცი რა ჭრილობას მაყენებთ და საიდან მომდის სისხლი. შეიძლება სინამდვილეში უცნაური კი არა, სულაც ცბიერი ხართ; ან შეიძლება მხოლოდ გარეგნულად კანონებით შემოსილი მსახური ხართ, როგორც თვითონ კანონია ხოლმე გადაცმული ავაზაკის სამოსში დამნაშავეს რომ დაედევნოს.შეიძლება საბოლოოდ ჩემზე უფრო სანდო ხართ,თუმცა ასეც რომ იყოს არაფერს ვიტყოდი და არაფერს ვისურვებდი, რადგან არ ვიცი ვინ ხართ, უცხო ვარ, რომელმაც არც ენა იცის, არც წეს-ჩვეულებები, არ იცის აქ რა არის მიღებული და რა მიუღებელი, რა არის სწორი და რა არასწორი, როგორ ადამიანი ითვლება უბირად და დაკარგულად, ამიტომაც გკითხეთ რაღაცები, თითქოს ყველაზე უარესი რამ გკითხეთ ქვეყანაზე და თითქოს დამნაშავევიყო რახან ჩაგეკითხეთ.სურვილი სისხლივითაა, თქვენი ფეხებიდან ჩემკენ რომ მოედინება, სურვილი რომელიც არ ვიცი და არც მეცოდინება, რადგან თქვენ ერთს შეგიძლიათ ეს იცოდეთ და თქვენვე წყვეტთ.

თუ ეს ასეა და  მოღალატის საეჭვო თავაზიანობით ცდილობთ იქამდე მიმიყვანოთ რომ თქვენთან ერთად ან თქვენს საწინააღმდეგოდ ვიმოქმედო, იმისთვის,რომ ნებისმიერ შემთხვევაში დამნაშავე ვიყო, თუ ეს ასეა, ოდნავ მაინც შეიგნეთ,რომ ჯერ არაფერი გამიკეთებია თქვენს სასარგებლოდ ან საწინააღმდეგოდ და ვერაფერში დამდებთ ბრალს, რადგან აქამდე პატოსნად ვცხოვრობდი.დამემოწმეთ, რომ არ ვიყავი საკუთარი თავით კმაყოფილი ამ სიბნელეში, სადაც გამაჩერეთ,რომ აქ ჩემით კი არ შევჩერებულვარ, თქვენ ჩამავლეთ ხელი, დამემოწმეთ, რომ სინათლისკენ ვისწრაფვოდი და ბნელში ქურდივით არ გამოვძურწულვარ საკუთარი ნებით, უკანონო ზრახვების გამო,რომ აქაურობამ სახტად დამტოვა და ვყვიროდი, როგორც საწოლში ბავშვი როცა უცებ ღამის ნათურა ინთება.
დილერი

 თუ ჩემს აღელვებას ცდილობთ თქვენი თვალით დანახული ძალადობის გეგმებით  - და შეიძლება მართალიც იყოთ -, ნუ განსაზღვრავთ ნაადრევად ამ ძალადობის ფორმას,ნურც სახელს. დაბადებიდანვე ასეთი წარმოდგენა გაქვთ,რომ ადამიანის სქესი ერთ განსაზღვრულ ადგილზეა დამალული და იქვე რჩება  

გულმოდგინედ უფრთხილდებით ამ წარმოდგენას ,თუმცა  - მიუხედავად იმისა რომ თქვენსავით მოვევლინე ქვეყნიერებას -მე ვიცი,რომ  ადამიანის სქესი მუდმივი მარტოობისგან, ლოდინისა და დავიწყებისაგან ნელ-ნელა გადაადგილდება ერთი ადგილიდან მეორე ადგილზე,არასოდეს იმალება, ერთ განსაზღვრულ მხარეს; მაგრამ შესამჩნევია იქ სადაც არ ეძებენ; და არც ერთი სქესი, რაც დროთა განმავლობაში ადამიანებმა  თავისთვის, მშვიდად  ყოფნა ისწავლეს მარტობაში, არ გავს სხვა სქესს, როგორც მამრობითი სქესი განსხვავდება მდედრობითისგან, და არ არსებობს იმაზე დიდი თვალთმაქცობა და პირფერობა ვიდრე ეს ჩუმი ყოყმანი, როგორც წელიწადის გარდამავალი დრო,რომელიც არც ზაფხულია ზამთრის სამოსში და არც ზამთარი ზაფხულის სამოსში.
მერყეობა  არ გვაძლევს საშუალებას ქალის გამო თავი დავკარგოთ. საპატარძლოსავით უნდა მოვთოკოთ ჩვენი ფანტაზიები: თუ ის მშვენივრად გამოიყურება წანწალის დროსაც კი ესე იგი გიჟია და ზრდილობის შეგრძნება დაუკარგავს. ცბიერი არა, მაგრამ ცნობისმოყვარე ვარ; წმინდა ცნობისმოყვარეობის გამო მოგკიდეთ მკლავზე ხელი, რომ გამეგო:  ეს გაპუტული ქათმის მსგავსი სხეული ცოცხალი ქათმის სითბოს ატარებს თუ მკვდარი ქათმის სიცივეს, 
35
ახლა კი ვიცი.თქვენ იტანჯებით, არ მინდა გაწყენინოთ, მაგრამ ნახევრად ბუმბულშემოცლილი ქათამივით იტანჯებით,ქეცისაგან ბუმბულშემოცლილი ელდანაკრავი ქათამივით, ამ სიტყვის პირდაპირი გაგებით; როცა პატარა ვიყავიქათმებს სულ უკან დავდევდი ეზოში, ცნობისმოყვარეობის გამო მინდოდა ხელით შევხებოდი, რომ შემემოწმებინა: მკვდარივით ცივები იყვნენ თუ ცოცხალი არსების სითბო ჰქონდათ ისევ შერჩენილი. დღეს, როცა შეგეხეთ თქვენში სიკვდილის სიცივე ვიგრძენი, მაგრამ ვიგრძენი ისიც, რომ გტანჯავთ ეს სიცივე, ასე მხოლოდ ცოცხალს შეუძლია იტანჯოს. ამიტომაც გამოგიწოდეთ ჩემი პიჯაკი მხრებზე მოსაფარებლად, მე ხომ სიცივე არ მაწუხებს და არც არასდროს შევუწუხებივარ, ისე კი მაწუხებს, რომ ამგვარი ტანჯვის არაფერი გამეგება, იმდენად, რომ ერთადერთი სიზმარი რაც ბავშვობაში მესიზმრებოდა - მართალია ეს  უაზრო სიზმრებია,მაგრამ ციხესავით არის, წუთები, როცა ბავშვი ამჩნევს თავისი პირველი სატუსაღოს გისოსებს, მონობისთვის დაბადებულებივით ბატონის შვილობაზე რომ ოცნებობენ - , აი ჩემი ოცნება კი 

თოვლისა და ყინვის შეცნობა იყო. თქვენ რომ გაწუხებთ იმ სიცივის შეცნობა.
   თუ მხოლოდ ჩემი პიჯაკი გათხოვეთ, იმას არ ნიშნავს რომ არ ვიცოდე სიცივე მარტო წელს ზევით  რომ არ გტანჯავთ, არ მინდა გეწყინოთ,მაგრამ  თავიდან ფეხის ფრჩხილამდე  იტანჯებით. რაც შემეხება მე, ყოველთვის უნდა ვიფიქრო, რომ შეციებულს საკუთარი ტანსაცლის ის ნაწილი უნდა დავთმო, სხეულის ყველაზე გაციებულ ადგილებს  რომ გაუთბობს, თუნდაც თვითონ შიშველი დავრჩე თავიდან ფეხებამდე,ან თუნდაც შუაშიც, მაგრამ დედაჩემი, რომელიც ძუნწი სულაც არ გახლდათ, მაგრამ წესრიგის მოყვარული იყო მეუბნებოდა რომ თუკი პერანგისა და პიჯაკის  - ან ნებისმიერი სხვა ტანსაცმლის, რაც წელს ზევით აცვიათ - , სხვისთვის თხოვება შეიძლება, ყოველთვის დიდხანს უნდა შეიკავო თავი ფეხსაცმელებისაგან, და შარვლის  თხოვება კი არც ერთ შემთხვევაში არ არის გამართლებულიო. 
   ერთადერთი რაც ვიცი -  რასაც სიტყვებით ვერ ვხსნი მაგრამ მთელი არსებით დარწმუნებული ვარ - ის არის რომ, დედამიწა, რომელზეც მე, თქვენ და სხვები და დავაბიჯებთ თვითონაც ხარის რქას ებჯინება და დღემდე ინარჩუნებს წონაწორობას განგების ძალით

ასე რომ, სულ არ ვიცი რატომ, მაგრამ ვცდილობ უყოყმენოდ ჩავეტიო მიღებულ საზღვრებში, ავიცილო უსიამოვნებები, როგორც ბავშვმა უნდა აარიდოს თავი სახურავის კიდიდან გადაწევას, სანამ გაიგებდეს სხეულის ვარდნის ძალის კანონს. თანაც ბავშვები ფიქრობენ, სახურავის კიდიდან გადახრას იმიტომ გვიკრძალავენ ფრენის ნება არა გვაქვსო, დიდხანს მეგონა, რომ ბიჭებს თავისი შარვლის სხისთვის თხოვების ნებას არ რთავდნენ, რადგან ენთუზიაზმისა და გრძნობების სისუსტის გამომჟღავნება ეკრძალებოდათ.მაგრამ ახლა, როცა მეტი რამ ვიცი,და  გავიგე რომ ბევრი არსებობს, რაც  არ ვიცი, იმდენი ხანია, რაც ამ ადგილზე ასეთ დროს ვდგავარ, იმდენი ჩავლილი მგზავრი მინახავს, შემიხედავს და მხარზეც იმდენჯერ დამიდია ხელი ისე,რომ არ მესმოდა რატომ და არც მიზეზის გაგება მსურდა, უბრალოდ არ შემეძლო უარი მეთქვა მათ დანახვაზე და ვერაფერს ვუხერხებდი მხარზე ხელის დადების სურვილს -  ძალიან ადვილად დაეწევი საქათმეში ქათამივით მოსიარულე ადამიანს - ,კარგად ვიცი,რომ უარყოფითი არაფერია ენთუზიაზმსა და  გრძნობების სისუსტეში, მათი დამალვა საჭირო რომ იყოს, 

არ ვიცით რატომ, მაგრამ მაინც უნდა მივდიოთ წესებს.
  არ გეწყინოთ და, მეგონა თუ მხრებზე ჩემს პიჯაკს მოგაფარებდით, თქვენი იერი უფრო ახლობელი გახდებოდა ჩემი თვალებისთვის, გადაჭარბებული სიუცხოვისგან მორცხვი ვხდები, უცებ ჩემკენ მომავალი რომ დაგინახეთ, საკუთარ თავს ვკითხე: რატომ უნდა გამოიყურებოდეს ჯანმრთელი ადამიანი ქეცისგან დაწყლულებული ქათამივით, რომელსაც  ბუმბული გზადაგზა სცვივა და  სეირნობას განაგრძობს საქათმეში,ალაბედად გადარჩენია ავადმყოფობისგან აქა-იქ საცოდავად გამოჩრილი ბუმბული.  მორცხვობისაგან უეჭველად თავის გატეხას ვიკმარებდი და გზიდან ჩამოგეცლებოდით, ჩემკენ მომართული თქვენი მზერა რომ არ შემენიშნა, ნაპერწკალი მომავალი ადამიანისა , რომელიც პირდაპირ რომ ვთქვათ, რაღაცას ითხოვს, და ამ ნაპერწკალმა გადამატანინა მზერა თქვენი უცნაური ჩაცმულობიდან. 
კლიენტი

რა გგონიათ, ჩემგან რას მიიღებთ? ჩემი ყოველი, წამიერი ჟესტი ალერსივით მალე  მთავრდება, ამაღელვებელია, როცა წესით დაზარალებული  უნდა იყო და გეალერსებიან

ისე კი მოვითხოვ მეტი სიფრთხილე გამოიჩინოთ, თუ ჩემი შეყოვნება განგიზრახავთ,უცებ თუ გსურთ რაღაც მომყიდოთ,რატომ არ ფიქრობთ, გამაჩნია რამე, რომ გადავიხადო? იქნებ ცარიელია ჩემი ჯიბეები; ნორმალური იქნებოდა თავიდანვე მოგეთხოვათ ფული დახლზე დამედო, როგორც საეჭვო კლიენტებს თხოვენ ხოლმე. თქვენ ჩემთვის მსგავსი არაფერი გითხოვიათ: რა სიამოვნებას იღებთ ამ რისკისგან, რომელმაც შეიძლება მოტყუებული დაგტოვოთ? ამ ადგილზე სინაზის საპოვნელად არ მოვსულვარ; სინაზე ყველაფერს აწვრილმანებს, და ძალებს ნაწილებად აქუცმაცებს, როგორც გვამს საავადმყოფოს განყოფილებაში. მე კი საკუთარი სიმრთელე მჭირდება,  ავი ზრახვები ამ სიმრთელეს მაინც შემინარჩუნებს. გაბრაზდით! თორემ საიდან შევიძენ ძალებს? გაბრაზდით! და კიდევ უფრო დავუახლოვდებით ჩვენს საქმეებს და დარწმუნებულები ვიქნებით რომ ორივენ ერთსა და იმავე საქმეს მივუბრუნდით. მე კი ვიცი რისგან ვიღებ სიამოვნებას, მაგრამ ვერ გამიგია, თქვენ რაში პოულობთ მას.

   დილერი 
ოდნავი ეჭვიც რომ მქონოდა, ვერაფერს გადაიხდიდით იმაში,
40
 რის საძებნელადაც აქამდე მოხვედით,როგორც კი მომიახლოვდით მაშინვე გზიდან ჩამოგეცლებოდით. უბრალო ვაჭრები კლიენტებისაგან გადახდის უნარიანობის დამამტკიცებელ საბუთებს ითხოვენ, მდიდრულ მაღაზიებში კი თვითონ ხვდებიან ყველაფერს და  კლიენტს ჩეკის მოთხოვნით და ხელმოწერის შესაბამისობის გარკვევით არ შეურცყოფენ. არსებობს გასაყიდი ნივთები, რომლებიც უნდა იყიდონ, და არ დგას საკითხი აქვს არის თუ არა მყიდველი გადამხდელი ან რამდენ ხანს იდგება გადაწყვეტილების მისაღებად. ამიტომ არ ვჩქარობ, რადგან არასოდეს აწყენინებ მიმავალ ადამიანს, როცა იცი, რომ გზიდან აუცილებლად დაბრუნდება. შეურაცყოფით ვერავის მიიმხრობ,აი თავაზიანობით შემობრუნება კი შესაძლებელია. უმჯობესია ასე დააბნიო, ვიდრე ერთადერთხელ გამოიყენო სხვანაირად. ამიტომაც არ ვბრაზდები, ჯერ დრო საკმარისად მაქვს, რომ არ გავბრაზდე, გაცეცხლების დროც მაქვს და შეიძლება გავცოფდე კიდეც თუ მთელი ეს დრო ერთხელაც ამოიწურება.
კლიენტი

და თუ ვთქვათ, გამოვტყდები, რომ  გადაჭარბებულად ქედმაღალი არასოდეს ვყოფილვარ
41
რადგან ასე მიწოდეთ როცა რაღაც განზრახვით  მომიახლოვდით, მე კი ახლაც ვერ მივმხვდარვარ თქვენს ჩანაფიქრს,ამოცნობის ნიჭით არა ვარ დაჯილდოებული, და მაინც , რა მაკავებს აქ? დავუშვათ რომ მეთქვა, თითქოს  აქ ეჭვებმა მომიყვანეს სადაც თქვენი გამზრახვით აღმოვჩნდი, მაგრამ ან კი რისი თანამონაწილე ვარ?  უცნაურ დროს და უცნაურ ადგილას, უცნაურად გაჩერდით ჩემს წინ და ამიტომ მეც შევჩერდი, ამ ჟესტისაგან გამოფხიზლებული, რომელიც მანამ ახდენს წარუშლელ შთაბეჭდილებას, სანამ საპირისპირო მოძრაობა არ გამოჩნდება.იქნებ ინერციით წამოვედი თქვენკენ?  ქვემოთ დაქანებული არა საკუთარი სურვილით, არამედ იმ მიზიდულობის ძალით, რომელსაც გრძნობენ პრინცები, როცა  სასტუმროში ყოფნით იმდაბლებენ თავს, ან ბავშვივით, რომელიც მალულად იპარება სარდაფში ,გულცივი ბრბოსათვის შეუმჩნეველი, სიბნელეში მიტოვებული პატარ-პატარა ნივთების მიზიდულობის გამო; მოვდიოდი თქვენთან, თან ვენებში  სისხლის უსიცოცხლო პულსს ვისინჯავდი, მინდოდა მეკითხა : აქაურობა ამ მიკნავლებულ რიტმს გამოაცოცხლებდა 

 თუ საერთოდ გამიშრობდა სისხლს მაშინვე: შეიძლება ნელ-ნელა, მაგრამ იმედიანად, რეალური სურვილებისგან დაცლილი, მზად ვიყავი  ყველაფრის მისაღებად, რასაც შემომთავაზებდნენ, რადგან რაც არ უნდა შემოეთავაზებინათ, დიდი ხნის წინ მიტოვებული მინდვრის უნაყოფო კვალივით ვარ, სადაც ჩაყრილი თესლი  არ ღვივდება. ყველაფერზე მზად ვიყავი თუ მისაღებს მივიღებდი. ჩვენი უცნაური დაახლოვებისას, შორიდან ვფიქრობდი, რომ თქვენ მიახლოვდებით, შორიდან მეგონა, რომ თქვენ მიყურებთ; ჰოდა მეც გამოვემართე თქვენკენ, მეც შემოგხედეთ და ახლოს დაგიდექით, ბევრ რამეს ველოდი თქვენგან, ისეთ რამეს კი არა რასაც თქვენ მიხვდებით, რადგან თვითონაც არ ვიცი რა მინდა,თუმცა თქვენგან ველოდი გემოვნებიან სურვილსაც, სურვილის იდეასაც, მიზანსაც ფასსაც და ამ სურვილის დაკმაყოფილებასაც.
     დილერი

არ არის სირცხვილი იმ ღამის დავიწყება დილით რომ მაინც გაგვახსენდება. ღამე დავიწყების,აღრევის დროა,როცა გახურებული სურვილები  ორთქლს უშვებენ, 

ოღონდ დილით სქელი ღრუბლებივით გროვდებიან საწოლის თავზე და სიგიჟე იქნება თუ დილის წვიმას არ გავითვალისწინებთ ღამით.თუ დავუშვათ მეტყვით,რომ ამ წუთს არანაირი სურვილი არ გაქვთ, გადაღლილობის, გულმავიწყობის ან უკვე გადაჭარბებული სურვილების გამო, რომლებიც დავიწყებას მიეცემიან ხოლმე, მობრუნებისას მე ალბათ გიპასუხებდით: ნუღარ გადაიღლით კიდევ თავს და ახლა სხვისკენ გაემართეთ-მეთქი. სურვილი დაფრინავს და მისი შემჩნევა შეუძლებელია; პაჯაკიც კი ინახავს იმ ადამიანის სითბოს ვინც მას ატარებდა, სურვილი კი უცებ ქრება.რახან მე ნებისმიერ ფასად უნდა გავყიდო და თქვენ კი ნებისმიერ ფასად უნდა იყიდოთ, მაშ იყიდეთ თუნდაც ვინმე სხვისთვის, - სულ ერთია რისი სურვილიც გექნებათ, რამე ისეთი შეარჩიეთ, რაც გიზიდავთ და თან გამოგადგებათ კიდეც - , იმის გასამხიარულებლად და სიამოვნების მისანიჭებლად მაგალითად, ვინც თქვენთან ერთად იღვიძებს საწოლში დილაობით. იქნებ საყვარელმა საცოლემ მოისურვოს გაღვიძებისას რამე ისეთი, რაც ჯერ არა გაქვთ, მერე კი გექნებათ და მოხარულიც იქნებით რომ ჩემგან იყიდეთ. კომერსანტის იღბალიც ეს არის, იმდენი განსხვავებული ადამიანი არსებობს,

 იმდენი საცოლე სხვადასხვა ახირებითა და ამ ახირების დასაკმაყოფილებელი ხვადასხვაგვარი საშუალებით!  ხალხის ერთი ნაწილის ნუსხას სხვების მიერ შედგენილი ნუსხა ცვლის და საქონელი, რომელსაც ჩემგან იყიდით შეიძლება მშვენივრად გამოადგეს ვინმე სხვას, თუ დავუშვათ თქვენ არაფერში დაგჭირდებათ.
   კლიენტი

წესი მოითხოვს, კაცი კაცს რომ შეხვდება ბოლოს ზურგზე ხელის დატყაპუნებითა და ქალებზე ლაპარაკით უნდა გამოემშვიდობონ ერთმანეთს, წესით მიიჩნევა, რომ ქალების გახსენება დაღლილი მებრძოლების გამოცოცხლების უკანასკნელი საშუალებაა, ამას მოითხოვს თქვენი წესები რომლებსაც არ ვემორჩილები. არ მინდა რომ სიმშვიდეს ქალების ნაკლებობაში ვპოულობდეთ, არც ქალების ნაკლებობაზე ფიქრში, და საერთოდ რაიმე მოგონებებში, რაც არ უნდა იყოს. გახსენებაც გულს მირევს და ნაკლებობაც,გადახარშულ საკვებს შორის იმ კერძს ავირჩევ, რომელსაც ჯერ არავინ მიკარებია.არ მჭირდება მშვიდობა,რომელიც ღმერთმა იცის საიდან მოსულია; არ მინდა მშვიდდებოდნენ.

მაგრამ ძაღლის მზერაში მხოლოდ ერთი ვარაუდია: ირგვლივ  ყველა ძაღლია ვინც კი თვალსაწიერზე ჩანს, თქვენც ასე ამტკიცებთ, რომ სამყაროს რომელშიც  მე და თქვენ ვცხოვრობთ ხარის რქების წვეტები იჭერს ბედისწერის განგებით; თუმცა მე ვიცი, რომ სამ ვეშაპს ებჯინება ზურგზე, ბედისწერა და წონასწორობა არაფერ შუაშია, ყველაფერი სამი უტვინო ურჩხულის ხუშტურზეა დამოკიდებული. გამოდის რომ არ ვცხოვრობთ ერთი და იგივე სამყაროში და ჩვენი უცნაურობები ჩვენს ბუნებაშია გათქვეფილი, როგორც ყურძენი ღვინოში, არა, მე ვერ მოვკვდები თქვენს თვალწინ, იმავე ადგილას სადაც თქვენ, არ შემიძლია იმავე სიმძიმის ტარება, როგორსაც თქვენ ატარებთ, იმავე ქალისგან არ გავჩენილვარ, ვისგანაც თქვენ. ეს არ არის ის დილა, რომელშიც მე უნდა გავიღვიძო და არც ის საწოლია ეს, რომელშიც მე მეძინოს.
დილერი

ნუ ბრაზდებით ბიძიკო, ნუ ბრაზდებით, მე  ერთი საწყალი გამყიდველი ვარ მხოლოდ, რომელიც სადაც ყურყუტებს ტერიტორიის იმ მონაკვეთს არ გასცდენია,ვინც არაფერი იცის გარდა იმისა ,რაც დედამისმა ასწავლა:და რადგან არც მან იცოდა არფერი, ან თითქმის არაფერი, მეც სრულებით არაფერი ვიცი, 

ან თითქმის არაფერი. მაგრამ კარგი გამყიდველი ცდილობს ის თქვას, რის მოსმენასაც მყიდველი ისურვებდა და რომ შეძლოს ამოცნობა ამისთვის საჭიროა ცოტათი მაინც ალოკოს არომატის შესაგრძნობად, აი თქვენი სურნელი კი ჩემთვის ოდნავადაც  არ არის ახლობელი, სინამდვილეში ერთი დედისგან არ გავჩენილვართ, მაგრამ იმისთვის რომ დაგახლოვებოდით ჩავთვალე, თითქოს იმავე დედამ გაგზარდათ, რომელმაც მე, რომ დედათქვენიც ჩემსავით  ძმებს გიჩენდათ, როგორც მე, აურაცხელი რაოდენობით ყუათიანი სადილის მერე ატეხილი სლოკინივით, და რაც მაინც გვაახლოვებს ეს არის უცნაურობის ნაკლებობა, რაც ორივეს გვახასიათებს,და მეც ამას მოვეჭიდე,რომ ერთად ვართ რახან დიდხანს შეგვიძია უდაბნოში ვიმოგზუროთ და შეხვედრის ერთი ადგილი გვქონდეს სადმე. მაგრამ თუ ვცდები და დედაც არასოდეს გყოლიათ, თუ არავის გაუჩენია თქვენთვის ძმები, თუ არც საცოლე გყავთ, რომელიც თქვენთან ერთად იღვიძებს დილაობით საწოლში, მაშინ პატიებას გთხოვთ, ძმაო.

    ადამიანებს, რომელთა გზებიც იკვეთება, მხოლოდ ორი არჩევანი აქვთ:  ან მტრული სიფიცხით უნდა მიეჭრნენ ერთმანეთს, 

ან ძმური სითბოთი უნდა გადაეხვივნონ, და თუ გადაწყვეტენ საბოლოოდ  დროის ამ უდაბნოში გაიხსენონ, რომ აქ არც წარსულიდან, არც სიზმრებიდან და არც რამის უკმარისობის  გამო არ აღმოჩენილან, შეიძლება ასე უცხოებივით არ წვდნენ ერთმანეთს. საიდუმლოს წინაშე  გულახდილობასა და გამოაშკარავებაზე თანხმდებიან იმ მიზნით,რომ თავის მხრივ საიდუმლოს აიძულონ გამომჟღავნება. მოგონებები საიდუმლო იარაღია,  თავისთვის რომ ინახავენ განძარცვულობისას, უკანასკნელი თავშესაფარი, რომელიც სანაცვლოდ გულწრფელობას გვავალდებულებს, საბოლოოდ გვაშიშვლებას, იმის თქმა არ მსურს, რომ მე თვითონ ყველაფერზე გამარჯვებული ან დაბნეული ვარ,უბრალოდ ჩემთვის უცხო ხართ და თანდათან უფრო უცხოვდებით, მართალია ჩემი პიჯაკი გამოგიწოდეთ, განიარაღებული ხელები გიჩვენეთ,ძაღლიც რომ ვიყო და თქვენ ადამიანი, ან მე ადამიანი და თქვენ რაიმე სხვა, რა მოდგმისაც არ უნდა ვიყო და რა მოდგმისაც არ უნდა იყოთ, ჩემსას ყოველ შემთხვევაში ყველაფერს ფარდას ვხდი თქვენს წინაშე, ნებას გრთავთ შემეხოთ, შემამოწმოთ, მომეჩვიოთ, როგორც ადამიანი საკუთარ ხელებს რთავს ყველაფრის გამოქექვის ნებას. 
ამიტომაც გთხოვთ მოთბინებით,სერიოზულად, მშვიდად, 

მეგობარივით შემომხედოთ, რადგან სასარგებლო საქმეების კეთება მხოლოდ ურთიერთობების პირობებშია შესაძლებელი, მე თქვენს გაცურებას არ ვცდილობ, და არ გთხოვთ არაფერს რისი მოცემაც არ გსურთ, ერთადერთი ურთიერთობა, რომელიც გარჯად ღირს, და რომელშიც ჩვენ ვართ ჩაბმულები, არანაირ მოქმედებებს არ ითხოვს. ითხოვს უმოქმედობას. მე გთავაზობთ უმოქმედობას,უსასრულო მოთბინებას და მეგობრის უსამართლო სიბრმავეს.რადგან არ არსებობს სამართლიანობა ნაცნობებს შორის და არ არსებობს მეგობრობა ნაცნობებს შორის,ისევე როგორც არ არსებობს ხიდი ხრამის გარეშე. დედაჩემი ყოველთვის მეუბნებოდა, რომ სიგიჟეა ქოლგაზე უარის თქმა თუ იცი რომ აუცილებლად გაწვიმდება. 
კლიენტი

        მე უფრო ეშმაკურად აგარჩიეთ, ვიდრე მეგობრულად. მეგობრობა ღალატზე ძუნწია, ეს რომ ის გრძნობა იყოს რაც მჭირდება, გეტყოდით და ფასსაც გკითხავდით და არა უცნაურიც არაფერი იქნებოდა ამაში, მაგრამ მსგავსი გრძნობების გაცვლა შეუძლებელია. ეს ცრუ ვაჭრობაა ყალბი ფულით,უბადრუკი ვაჭრუკანობა, ნამდვილი ვაჭრობის ცუდი მიბაძვა. 

გაცვლის ვინმე ერთ შეკვრა ბრინჯს ისევ ერთ შეკვრა ბრინჯში? შემოსათავაზებელი არაფერი გაქვთ და ამიტომაც დებთ დახლზე გრძნობებს, როგორც ცუდი ვაჭრები ჩამოაფასებენ ხოლმე უხარისხო საქონელს და მერე ვეღარც დაიწუწუნებ თუ  იყიდი.არა მაქვს თქვენთვის სანაცვლოდ დასაბრუნებელი გრძნობები, ასეთი ვალუტა არ გამაჩნია და არც მიფიქრია თან წამომეღო,შეგიძლიათ შემამოწმოთ. ასე რომ  ნუ გაირჯებით, დედათქვენიც თქვენთვის დაიტოვეთ შინ და მოგონებები მარტოობისთვის შემოინახეთ, ეს ხომ წვრილმანია, რაზე ლაპარაკიც არ ღირს. არ მინდა რასაც თქვენ ცდილობთ ის მოხდეს და ჩვენს შორის ფარული კავშირი გაიბას, მე არ მჭირდება თქვენგან მხარზე  ხელის დადება, არც თქვენი პიჯაკი მჭირდება, ვერ გავრისკავ  და თქვენი თანაზიარი ვერ გავხდები. იცოდეთ რომ თუ ჩემმა მოულოდნელმა თავშეკავებამ გაგაკვირვათ მეც არანაკლებ გაოცებული ვიყავი ჩემკენ მომავალს რომ გხედავდით, მაგრამ  უცხო ადგილებში უცხოელი მიჩვეულია

 თავისი გაოცების შენიღბვას, რადგან მისთვის მთელი ეს უცნაურობანი ადგილობრივ ზნე-ჩვეულებებად იქცევა,რასაც აუცილებლად უნდა  შეეგუოს, ისევე როგორც, კლიმატს და ეროვნულ კერძებს. ჩემებთან რომ წამეყვანეთ და თქვენ რომ ყოფილიყავით უცხო, რომელიც იძულებულია გაოცება დამალოს, ჩვენ კი ადგილობრივები - თითს გამოვიშვერდით თქვენკენ, გარს შემოგერტყმებოდით, თვალის დახამხამებაში აგიყვანდით ბაზრის მოედანზე და მე შემეკითხებოდნენ სად შეიძლება ბილეთების შეძენაო.
თქვენ მოვაჭრის არაფერი გეტყობათ, უფრო სამათხოვროდ და ქურდობისთვის მოგიწევთ აქეთ გული, რაც ამეებს ისევე მოსდევს როგორც  ომი მოლაპარაკებებს,  მე მქონდა სურვილები მაგრამ ჩვენს ირგვლივ მიმოიფანტა და  გავთელეთ; დიდები, პატარები,რთულები,მარტივები, საკმარისი იქნებოდა უბრალოდ დახრილიყავით და ბლომად შეაგროვებდით, მაგრამ თქვენ მათ  საშუალება მიეცით თხრილში ჩაცურებულიყვნენ,რადგან პატარა, მარტივ სურვილებსაც კი ვერაფრით დააკმაყოფილებდით. თქვენ ღატაკი ხართ და აქ სიამოვნების გამო კი არა, სიღარიბის, უპოვარებისა და უმეცრების გამო დგახართ. 

არ მსურს მოგაჩვენოთ,თითქოს მყიდველი ვიყო მოკრძალებული გამომეტყველებით, ან ქუჩის კუთხეში გიტარის უბადრუკი აკორდებისთვის რამის გადამხდელი.მოწყალებას თუ მომინდება გავცემ, ან ნივთების საფასურს გადავიხდი, საერთოდ, მათხოვრები მათხოვრობენ, მზად არიან ხელი გაიწვდინონ, ქურდები კი ქურდობენ.
  მე თვითონ არც მოწონება მჭირდება თქვენგან, არც შეურაცყოფა. არ მინდა ვიყო არც კეთილი, არც ბოროტი, არ მსურს დაგაზარალოთ და არც ის, რომ დავზარალდე,არ მსურს მოგაჯადოვოთ და არც ის მსურს ჩემს მოჯადოებას ცდილობდეთ. მინდა  არავინ და არაფერი ვიყო. მეშინია გულითადობის და არც ნათესაობისთვის ვარ მოწოდებული, მეტიც: ასევე ძალიან მეშინია ძალადობით სავსე ურთიერთობების. მოდით ერთმანეთისთვის ამოუცნობი ორი თანასწორი არარაობა ვიყოთ, დროებით გვერდიგვერდ მყოფები, რომელთაგანაც თითოეული თავისი მიმართულებით მიქრის. აქ სადაც ეულად ვგრძნობთ თავს  დროისა და ადგილების უსასრულო მარტოობაში, ყველაფერი გაურკვეველია,რადგან ვერაფრით ავხსნით აქ რატომ გადაგეყარეთ,არც ჩვენს ურთიერთობას არა აქვს ახსნა, არც გონივრულ თანხას, რომელმაც წესით წინ უნდა წაგვწიოს და ცხოვრებას აზრი მისცეს, მაშ მოდით ვიყოთ მარტივები, მარტოსულები და თავმოყვარე არარაობები.

დილერი

მაგრამ უკვე ძალიან გვიანია,ანგარიში გახსნილია და უმჯობესია თუ ვალი დროულად იქნება გადახდილი. სამართლიანია მოპარო იმას ვისაც არაფერის გაცემა არ სურს და ძუნწად ინახავს სეიფში მხოლოდ საკუთარი სიამოვნებისთვის,მაგრამ უხერხული იქნებოდა ქურდობა მაშინ,როცა ყველაფერია გასაყიდად და ყველაფრის ყიდვა შეიძლება. და თუ მიღებულია ვინმეს წინაშე დროებით ვალდებული იყო - რაც მხოლოდ დროის შეთანხმებულად გაგრძელებს ნიშნავს - , უცენზურობა იქნებოდა მიცემა და უცენზურობა იქნებოდა დათანხმებაც, როცა უფასოდ გაძლევენ.
ჩვენ აქ საკამათოდ კი არა სავაჭროდ ვართ და არ იქნება გამართლებული ვინმე წაგებული ან მოგებული რომ დარჩეს.ქურდივით სავსე ჯიბეებით ვერ წახვალთ,თქვენ ის ძაღლი დაგავიწყდათ ქუჩას რომ დარაჯობს და უკანალს რომ გამოგჭამთ.
  რახან აქ, გაცოფებული ცხოველებისა და ადამიანების წრეში მოხვედით, ხელშესახებს და რეალურს არაფერს ეძებთ და რახან გსურთ დამარცხებული იყოთ რაღაც იდუმალი მიზეზის გამო,სანამ ზურგს მაქცევდეთ და გაბრუნდებოდეთ უნდა გადაიხადოთ, ჯიბეები უნდა დაიცარიელოთ, რომ აღარავისთან გქონდეთ ვალდებულება და მსხვერპლად არ შეეწიროთ. ნუ ენდობით გამყიდველს. 

გამყიდველი, რომელსაც ძარცვავენ უფრო ძუნწია, ვიდრე ის ვინც მას პარავს; ნუ ენდობით გამყიდველს: მისი საუბარი მხოლოდ მიბაძვაა სირბლის და თავაზიანობის, მიბაძვაა თავმდაბლობის,მიბაძვაა სიყვარულის, მხოლოდ მიბაძვა.

კლიენტი 
რა დაკარგეთ ბოლოსდაბოლოს, ან მე რა არ მომიგია?რადგან კარგად გადავამოწმე მეხსიერება, მე თვითონ არაფერი მომიგია. ძალიან მინდა ნივთების საფასური გადავიხადო; მაგრამ ქარისთვის, სიბნელისა და იმ წვრილმანებისთვის რაც ჩვენს შორის არის, არაფერს ვიხდი.თუ რაიმე დაკარგეთ,თუ თქვენი ბედისწერა შემსუბუქდა ვიდრე აქამდე იყო,მაშ სად წავიდა, რაც ორივეს ასე გვჭირდება?მაჩვენეთ.არა, მე არაფერი გამომიყენებია, არა! და არც არაფერს გადავიხდი.
დილერი
თუ გაინტერესებთ რა ეწერა თავიდანვე თქვენს ზედნადებზე, რომელიც წასვლამდე აუცილებლად უნდა გადაიხადოთ, გეტყვით: ეს არის ლოდინი, მოთბინება 

და პირობითობა, რომ გამყიდველი ქმნის კლიენტს,გაყიდვის იმედს, განსაკუთრებულ იმედს, რომელიც ქმნის ყველა იმ ადამიანს მავედრებელი მზერით რომ უახლოვდება სხვა ადამიანებს, ჯერ კიდევ მეწვრილმანე ვაჭრებს. გაყიდვების ყველა დაპირებიდან გამოირიცხება ყიდვის დაპირება, და ღალატია პირობის დაღვევა.
კლიენტი

ჩვენ - მარტო მე და თქვენ არ დავკარგულვართ ამ შუაგულ ველზე,თუ ამ მხრიდან დავიძახებ, კედლებისკენ, მაღლა ცაში თქვენ დაინახავთ მბრწყინავ შუქს, საშველად მოახლოვებულ ნაბიჯებს, თუ სიძულვილი ერთისთვის აუტანელია, სხვებთან ერთად სიამოვნებადაც კი იქცევა. თქვენ კაცებს უფრო ესხმით თავს,ვიდრე ქალებს, რადგან ქალების ყვირილის გეშინიათ და გგონიათ,რომ ყველა კაცი იუკადრისებს აყვირებას. ღირსების, პატივმოყვარეობისა და მამაკაცური უთქმელობის იმედი გაქვთ.მე ამ ღირსების საჩუქარს გჩუქნით,  თუ  რამე ცუდს მიპირებთ დავიძახებ, დავიყვირებ და შველას მოვითხოვ, დახმარების თხოვნის ყველა ფორმას დაგანახებთ, რადგან ყველა მათგანი ნაცნობია ჩემთვის

დილერი

თუ  სირცხვილი არ არის გაქცევა, რაც აქ გეკრძალებათ, რატომ არ გარბიხართ? გაქცევა ხომ ბრძოლის მოხერხებული საშუალებაა; თქვენც გამჭრიახი ხართ, უნდა გაქცეულიყავით. იმ სქელუა ქალებს გავხართ, კაფეტერიაში ძლივს რომ ეტევიან მაგიდებს შორის და საყავეებს აყირავებენ: უკან ცოდვასავით დააქნევთ გავას, რომლის გამოც სინდისი გქენჯნით და ყველა მიმართულებით ატრიალებთ, რომ მოაჩვენოთ სხვებს თითქოს არც კი არსებობს თქვენი სქელი უკანალი. კარგად კი ატრიალეთ, მაგრამ  მაინც მოგაჭამენ საბოლოოდ.

კლიენტი

მე იმ მოდგმიდან არა  ვარ პირველები რომ გადადიან შეტევაზე, დრო მჭირდება. იქნებ საბოლოოდ უმჯობესი იყოს მკბენარი მოვაცილოთ ერთმანეთს ვიდრე ერთმანეთი დავღრღნათ. მე დროს ვითხოვ. არ მინდა დამარცხებული ძაღლივით დაზარალებული ვიყო, წამოდით ჩემთან ერთად, ერთად აღმოვაჩინოთ სამყარო, ჩვენ ხომ ორივენი მარტოობამ დაგვღალა.

დილერი

პიჯაკიც კი არ გამომართით როცა გამოგიწოდეთ, ახლა კი მაინც მოგიწევთ აუცილებლად დახრა და აღება.
კლიენტი

თუ რაიმე არაფრად ჩავაგდე, ეს საერთოდ ვიქცევი ხოლმე ასე, სამოსი მხოლოდ სამოსია, მართალია თქვენთან მოვიქეცი ასე, მაგრამ არა თქვენს საწინააღმდეგოდ, არანაირი მოქმედება არაა საჭირო უსიამოვნების თავიდან ასაცილებლად. თუ ისე მოიქცევით, რომ სიფათში აირტყათ სიამოვნებით,გარყვნილებისა და ანგარიშსწორების გამო. სულაც არაა დანაშაული,არაფრად ჩავაგდო ის,რაც მხოლოდ ჩვრის ნაგლეჯია და მეტი არაფერი.ძონძს კი ანგარიშის გასწორება არ სჭირდება.არა, შუძლებელია, თქვენს თვალწინ წელში არ გავწყდები,ბაზრის ფენომენისთვის საჭირო მოქნილობა არ მახასიათებს, არსებობს რაღაცები, რასაც ადამიანი უბრალოდ ვერ გააკეთებს, როგორც საკუთარ უკანალს ვერ აილოკავ, მაგალითად. არაფერს გადავიხდი იმ საცდურში, რომელიც არ მქონია.

დილერი

ადამიანისთვის შეუფერებელია, თავისი სამოსის შეურაცყოფის ნება დართოს ვინმეს, სამყაროში, სადაც  ყველაზე დიდი უსამართლობაა ადამიანის შემთხვევითი მოვლინებაა ქვეყანაზე, ადგილისა და დროის შემთხვევითობა, ერთადერთი სამართალი ტანსაცმელშია. ადამიანს თავისი სამოსი სჯობს,ეს არის ყველაზე ხელშეუხებელი რამ, რაც მას გააჩნია: რამაც ტანჯვა არ იცის, გაწონასწორებული წერტილი სადაც უსამართლობას სამართლიანობა აბალანსებს, და არ არის საჭირო, მას ასე უხეშად მოვეპყროთ. ამიტომაც არის აუცილებელი ადამიანის შეფასება არა გამომეტყველების, ხელების ან კანის, არამედ მისი ჩაცმულობის მიხედვით.თუკი ადამიანის არსებობის აბუჩად აგდება ჩვეულებრივი რამ არის, მისი აღშფოთების არაფრად ჩაგდება მეტად სახიფათოა.
კლიენტი

კარგი, მაშ მე თანასწორობას გთავაზობთ. პიჯაკი მტვერში... მე გადავიხდი მტვრიან პიჯაკში.ვიყოთ თანასწორები, თანასწორად ამაყები, თანასწორად უსუსურები, თანასწორად იარაღაყრილები, სიცხისა და სიცივისაგან თანასწორად გატანჯულები.თქვენს ნახევრად სიშიშვლესა და სანახევრო თავმდაბლობაში მე ჩემს ნახევარს ვიხდი.ეს სრულიად საკმარისია, 

რომ კვლავ გავბედოთ ერთმანეთის შეხედვა და დავივიწყოთ რაც ორივეს დაგვიკარგავს დაუდევრობისგან, რისკისგან,იმედისგან,დაბნეულობისა და შემთხვევითობისგან. მე კი ისევ დამრჩება განუწყვეტელი წუხილი ვაჭრისა,რომელსაც უკვე გადაუხადეს.
დილერი

რატომ, რატომ თხოვდით აბსტრაქტულად და გაუცნობიერებლად შუაღამისას, ასეთ დროს სხვას და არა მე? ჩემთვის რატომ არაფერი გითხოვიათ?
კლიენტი

კლიენტს ნუ ენდობით,გეგონება რაღაც უნდაო, მაშინ როცა სულ სხვა რამეს ეძებს, რასაც გამყიდველი ვერც კი ვერ იეჭვებს, და მიიღებს კიდეც ბოლოს.

დილერი

თუ გაიქცევით გამოგედევნებით,თუ ჩემი მუშტები დაგაგდებთ გამოღვიძებამდე თქვენს სიახლოვეს დავრჩები, და თუ გადაწყვეტთ,რომ აღარ გამოიღვიძოთ ძილშიც თქვენს გვერდით ვიქნები, 

გონდაკარგულობის დროსაც თქვენთან ვიქნები და იმქვეყნადაც. თუმცა თქვენთან ჩხუბი არ მსურს.
კლიენტი

ჩხუბის არ მეშინია,მაგრამ  წესები მაფრთხობს, რომელსაც არ ვიცნობ

დილერი

აქ წესები არ მოქმედებს, აქ მხოლოდ საშუალებებია, აქ მხოლოდ იარაღებია

კლიენტი

შეეცადეთ დამასახიჩრო, თქვენ აქ აღარ მოხვალთ; სცადეთ დამჭრათ: და როცა სისხლი ორივე მხრიდან წამოვა მერე ეს სისხლი აუცილებლად შეგვაერთებს როგორც ცეცხლის პირას მჯდარ ორ ინდიელს, გარეული მხცების გარემოცვაში რომ ცვლიან სისხლს. აქ სიყვარული არ არის! აქ სიყვარული არ არის! არა, რომც იყოს თქვენ აქ ვერაფერს იპოვით,რადგან ადამიანი ჯერ კვდება, მერე თავის სიკვდილს ეძებს და ბოლოს ხვდება,უცაბედად,სახიფათო გადასასვლელზე, ერთი სინათლიდან სხვა სინათლემდე  და ამბობს : აი, მხოლოდ ეს ყოფილაო. 

დილერი

გეთაყვა, ამ ღამის აურზაურში რა გსურთ ჩემგან, რაც ჯერ არ გითხოვიათ, და რაც ჯერ არ მომისმენია?
კლიენტი

არაფერი მითქვამს, არაფერი, თქვენც არაფერი გითქვამთ, ღამით ასეთ უკუნ სიბნელიეში ბევრი დროა საჭირო რომ შევეჩვიოთ ერთმანეთს და შევეჩვიოთ რასაც გვთავაზობენ, რა, ვერ გამოვიცანი?
დილერი

ვერა,ვერაფერი

კლიენტი

მაშ რა იარაღია?

